
Gyatri Raja Upachara Manasa Puja

ಗಾಯತ್ರೀರಾಜೋಪಚಾರಮಾನಸಪೂಜಾ

೧.ಧ್ಯಾನಮ್  -

ಮುಕ್ತಾವಿದ್ರುಮಹೇಮನೀಲಧವಲಚ್ಛಾಯೈರ್ಮುಖೈಸ್ತ್ರೀಕ್ಷಣೇ     -

ರ್ಯುಕ್ತಾಮಿಂದುಕಲಾನಿದ್ಧಮುಕುಟಾಂ   ತತ್ತ್ವಾರ್ಥವರ್ಣಾತ್ಮಿಕಾಮ್    ।
ಗಾಯತ್ರೀಂ  ವರದಾಽಭಯಾಂಕುಶಕಶಾಂಶುಭ್ರಂ  ಕಪಾಲಂಗದಾ
ಶಂಖಂಚಕ್ರಮಥಾರವಿಂದಯುಗಲಂ ಹಸ್ತೈರ್ವಹಂತೀಂ  ಭಜೇ ॥ ೧॥

೨.ಆವಾಹನಮ್ -

ಉಷಸಿಮಾಗಧಮಂಗಲಗಾಯನೈರ್ಝಟಿತಿಜಾಗೃಹಿಂಜಾಗೃಹಿಜಾಗೃಹಿ
ಅತಿಕೃಪಾರ್ದ್ರಕಟಾಕ್ಷನಿರೀಕ್ಷಣೈರ್ಜಗದಿದಂ ಸುಖಿನಂಕುರುಹೇಽಂಬಿಕೇ ॥
ಓಂ ಐಂ ಹೀ ಶ್ರೀಂ  ಭಗವತ್ಯೈ  ಗಾಯತ್ರ್ಯೈ   ಆವಾಹನಂಸಮರ್ಪಯಾಮಿನಮಃ ।
ಓಂ ಕನಕಮಯವಿತರ್ದಿಶೋಭಮಾನಂ
ದಿಶಿದಿಶಿಪೂರ್ಣಸುವರ್ಣಕುಂಭಯುಕ್ತಮ್  ।

ಮಣಿಮಯಶುಭಮಂಡಪಂತ್ವಮೇಹಿ
ಮಯಿಕೃಪಯೇತಿಸಮರ್ಚನಂಗ್ರಹೀತುಮ್  ॥ ೨॥

೩.ಆಸನಮ್ -

ಕನಕಮಯವಿತರ್ದಿಸ್ಥಾಪಿತೇ ತೂಲಿಕಾಢ್ಯೇ
ವಿವಿಧಕುಸುಮಕೀರ್ಣೇಕೋಟಿಬಾಲಾರ್ಕವರ್ಣೇ ।

ಭಗವತಿ ರಮಣೀಯೇರತ್ನಸಿಂಹಾಸನೇಽಸ್ಮಿನ್ 
ಉಪವಿಶ ಪದಯುಗ್ಮಂ ಹೇಮಪೀಠೇ ನಿಧೇಹಿ ॥ ೩॥

ಓಂ ಐಂ ಹ್ರೀಂ  ಶ್ರೀಂ  ಭಗವತ್ಯೈ  ಹೇಮಪೀಠ ಆಸನಂಸಮರ್ಪಯಾಮಿನಮಃ ॥
೪.ಪಾದ್ಯಮ್  -

ದೂರ್ವಯಾಸರಸಿಜಾನ್ವಿತಮಾತಃ ಕಾಂತಯಾಚಸಹಿತಂಕುಸುಮಾಢ್ಯಮ್  ।
ಪದ್ಮಯುಗ್ಮಸದೃಶೇ ಪದಯುಗ್ಮೇ ಪಾದ್ಯಮೇತದುರರೀಕುರು ಮಾತಃ ।
ಓಂ ಐಂ ಹ್ರೀಂ  ಶ್ರೀಂ  ಭಗವತ್ಯೈ  ಗಾಯತ್ರ್ಯೈ   ಪಾದ್ಯಪಾತ್ರಾತ್ಪಾದಯೋಃ  

ಪಾದ್ಯಂ  ಸಮರ್ಪಯಾಮಿನಮಃ ॥ ೪॥

೫.ಅರ್ಘ್ಯಮ್  -

ಗಂಧಪುಷ್ಪಯವಸರ್ಷಪದೂರ್ವಾಸಂಯುತಂ ಕುಶತಿಲಾಕ್ಷತಮಿತ್ರಮ್  ।
ಹೇಮಪಾತ್ರನಿಹಿತಂ ಸಹರತ್ನೈರರ್ಘ್ಯಮೇತದುರರೀಕುರು  ಮಾತಃ ।
ಓಂ ಐಂ ಹ್ರೀಂ  ಶ್ರೀಂ  ಭಗವತ್ಯೈ  ಗಾಯತ್ರ್ಯೈ   ಅರ್ಘ್ಯಪಾತ್ರಾತ್ 

ಹಸ್ತಯೋರರ್ಘ್ಯಂ   ಸಮರ್ಪಯಾಮಿನಮಃ ॥ ೪॥
೬.ಆಚಮನೀಯಮ್ -

ಜಲಜದಯುತಿನಾಕರೇಣಜಾತೀಫಲಕಂಕೋಲಲವಂಗಗಂಧಯುಕ್ತೈಃ  ।
ಅಮೃತೈರಮೃತೈರಿವಾಶ್ರಿತೈತದ್ಭಗವತ್ಯಾಚಮನಂ   ವಿಧೀಯತಾಮ್ ।
ಓಂ ಐಹೀಂ ಶ್ರೀಂ  ಭಗವತ್ಯೈ  ಗಾಯತ್ರ್ಯೈ   ಆಚಮನೀಯಪಾತ್ರಾದಾಚಮನೀಯಂ

ಸಮರ್ಪಯಾಮಿನಮಃ ॥ ೬॥
೭.ಮಧುಪರ್ಕಃ-

ಮಧುನಿಹಿತಂಕನಕಸ್ಯ ಸಂಪುಟೇಪಿಹಿತಂರತ್ನಪಿಧಾನಕೇನ ಯತ್ ।
ತದಿದಂಭಗವತಿ ಕರೇಽರ್ಪಿತಂತೇಮಧುಪರ್ಕಂ ಜನನಿ ಪ್ರಗೃಹ್ಯತಾಮ್   ।
ಓಂ ಐಹ್ರೀಂ  ಶ್ರೀಂ  ಭಗವತ್ಯೈ  ಗಾಯತ್ರ್ಯೈ   ಮಧುಪರ್ಕಪಾತ್ರಾತ್

ಮಧುಪರ್ಕಂ ಸಮರ್ಪಯಾಮಿನಮಃ ॥ ೭॥
೮.ಆಚಮನೀಯಮ್ -

ಪಾದ್ಯಾಂತೇ ಪರಿಕಲ್ಪಿತಂ ಚಪದಯೋರರ್ಘ್ಯಂ  ತಥಾಹಸ್ತಯೋಃ
ಸೌಧೀಭಿರ್ಮಧುಪರ್ಕಮಂಬಮಧುರಂಧಾರಾಭಿರಾಸ್ವಾದಯಃ  ।
ತೋಯೇನಾಚಮನಂವಿಧೇಹಿಶುಚಿನಾಗಾಂಗೇನಯತ್ಕಲ್ಪಿತಂ 
ಸಾಷ್ಟಾಂಗಪ್ರಾಣಿಪಾತಯುಕ್ತಶಿಶುಕಂ   ದೃಷ್ಟ್ಯಾ  ಕೃತಾರ್ಥೀಕುರು ।
ಓಂಐಹ್ರೀಂ ಶ್ರೀಂ ಭಗವತ್ಯೈ ಗಾಯತ್ರ್ಯೈ  ಆಚಮನೀಯಪಾತ್ರಾದಿದಮಾಚಮನೀಯಂ
ಸಮರ್ಪಯಾಮಿನಮಃ ॥ ೮॥

೯.ಸ್ನಾನಮ್  -

ಗಂಗಾಸರಸ್ವತೀರೇವಾಪಯೋಷ್ಣೀನರ್ಮದಾಜಲೈಃ   ।
ಸ್ನಾಪಿತಾಽಸಿ ಮಯಾದೇವಿಪ್ರಸೀದ  ಪರಮೇಶ್ವರಿ  ।
ಓಂ ಐಹೀಂ ಶ್ರೀಂ  ಭಗವತ್ಯೈ  ಗಾಯತ್ರ್ಯೈ   ನಾನಾನದೀನಾಂ

ಜಲೈಃಸ್ನಾನಂ  ಸಮರ್ಪಯಾಮಿನಮಃ ॥ ೯॥
೧೦.ಪಂಚಾಮೃತಸ್ನಾನಮ್  -

ಪಯೋದಧಿಘೃತಂಚೈವಮಧುಶರ್ಕರಯಾಯುತಮ್ ।
ಪಂಚಾಮೃತಂಮಯಾಽಽನೀತಂಸ್ನಾನಾರ್ಥಂ  ಪ್ರತಿಗೃಹ್ಯತಾಮ್   ।

2 sanskritdocuments.org



ಗಾಯತ್ರೀರಾಜೋಪಚಾರಮಾನಸಪೂಜಾ

ಓಂಐಹೀಂ ಶ್ರೀಂ  ಭಗವತ್ಯೈ  ಗಾಯತ್ರ್ಯೈ  ಪಂಚಾಮೃತಸ್ನಾನಂ
ಸಮರ್ಪಯಾಮಿನಮಃ ॥ ೧೦॥

೧೧.ಪಯಃಸ್ನಾನಮ್  -

ಸ್ವಧೇನುಜಾತಂ ಬಲವೀರ್ಯವರ್ದ್ಧನಂ ದಿವ್ಯಾಮೃತಾತ್ಯಂತರಸಪ್ರದಂ   ಶುಭಮ್ ।
ಶ್ರೀ ಚಂಡಿಕೇದುಗ್ಧಸಮುದ್ರಸಂಭವೇ  ಗೃಹಾಣದುಗ್ಧಂ ಮನಸಾಸಮರ್ಪಿತಮ್ ।
ಓಂ ಐಹ್ರೀಂ  ಶ್ರೀಂ  ಭಗವತ್ಯೈ  ಗಾಯತ್ರ್ಯೈ   ದುಗ್ಧಸ್ನಾನಂ 

ಸಮರ್ಪಯಾಮಿನಮಃ ॥ ೧೧॥
೧೨.ದಧಿಸ್ನಾನಮ್  -

ಕ್ಷೀರೋದ್ಭವಂ  ಸ್ವಾದು ಸುಧಾಮಯಂಚ
ಶ್ರೀಚಂದ್ರಕಾಂತಿಸದೃಶಂ  ಸುಶೋಭನಮ್ ।

ಶ್ರೀ ಚಂಡಿಕೇಶುಂಭನಿಶುಂಭನಾಶಿನಿ
ಸ್ನಾನಾರ್ಥಮಂಗೀಕುರು ಚಾರ್ಪಿತಂದಧಿ ।

ಓಂ ಐಂ ಹ್ರೀಂ  ಶ್ರೀಂ  ಭಗವತ್ಯೈ  ಗಾಯತ್ರ್ಯೈ   ದಧಿಸ್ನಾನಂ
ಸಮರ್ಪಯಾಮಿನಮಃ ॥ ೧೨॥

೧೩.ಘೃತಸ್ನಾನಮ್  -

ಶ್ರೀಕ್ಷೀರಜೋದ್ಭೂತಮಿದಂ   ಮನೋಜ್ಞಂ  ಪ್ರದೀಪ್ತವಹ್ನಿದಯುತಿಪಾವಿತಂ   ಚ ।
ಶ್ರೀಚಂಡಿಕೇ ದೈತ್ಯವಿನಾಶದಕ್ಷೇ   ಹೈಯಂಗವೀನಂಪರಿಗ್ಟಹ್ಯತಾಂ   ಚ ।
ಓಂ ಐಂ ಹ್ರೀಂ  ಶ್ರೀಂ  ಭಗವತ್ಯೈ  ಗಾಯತ್ರ್ಯೈ   ಘೃತಸ್ನಾನಂ

ಸಮರ್ಪಯಾಮಿನಮಃ ॥ ೧೩॥
೧೪.ಮಧುಸ್ನಾನಮ್  -

ಮಾಧುರ್ಯಮಿಶ್ರಂ ಮಧುಮಕ್ಷಿಕಾಗಣೈರ್ವೃಕ್ಷಾಲಿರಮ್ಯೇ    ಮಧಕಾನನೇಚಿತಮ್ ।
ಶ್ರೀಚಂಡಿಕೇ ಶಂಕರಪ್ರಾಣವಲ್ಲಭೇ 

ಸ್ನಾನಾರ್ಥಮಂಗೀಕುರು ತೇಽರ್ಪಿತಂಮಧು ।
ಓಂ ಐಂ ಹೀಂ ಶ್ರೀಂ  ಭಗವತ್ಯೈ  ಗಾಯತ್ರ್ಯೈ   ಮಧುಸ್ನಾನಂ

ಸಮರ್ಪಯಾಮಿನಮಃ ॥ ೧೪॥
೧೫. ಶರ್ಕರಾಸ್ನಾನಮ್  -

ಪೂರ್ಣೇಕ್ಷುಕಾಂಭೋಧಿಸಮುದ್ಭವಾಮಿಮಾಂ  ಮಾಣಿಕ್ಯಮುಕ್ತಾಫಲದಾನಮಂಜುಲಾಮ್ 
।

ಶ್ರೀಚಂಡಿಕೇ ಚಂಡವಿನಾಶಕಾರಿಣಿಸ್ನಾನಾರ್ಥಮಂಗೀಕುರು  ಶರ್ಕರಾಂ ಶುಭಾಮ್
।

ಓಂಐಂ ಹ್ರೀಂ  ಶ್ರೀಂ  ಭಗವತ್ಯೈ  ಗಾಯತ್ರ್ಯೈ   ಶರ್ಕರಾಸ್ನಾನಂ
ಸಮರ್ಪಯಾಮಿನಮಃ ॥ ೧೫॥

೧೬.ಜಲಸ್ನಾನಮ್  -

ಓಂ ತಸ್ಮಾದ್ಯಜ್ಞಾತ್ಸರ್ವಹುತಃ    ಸಂಭೃತಂಪೃಷದಾಜ್ಯಮ್  ।
ಪಶೂಂಸ್ತಾಂಶ್ಚಕ್ರೇ    ವಾಯವ್ಯಾನಾರಣ್ಯಾ  ಗ್ರಾಮ್ಯಾಶ್ಚ   ಯೇ ।
ಓಂ ಐಂ ಹ್ರೀಂ  ಶ್ರೀಂ  ಭಗವತ್ಯೈ  ಗಾಯತ್ರ್ಯೈ   ಜಲಸ್ನಾನಂ

ಸಮರ್ಪಯಾಮಿನಮಃ ॥ ೧೬॥
೧೭.ಇಕ್ಷುರಸಸ್ನಾನಮ್   -

ಓಂ ಐಂ ಹ್ರೀಂ  ಶ್ರೀಂ  ಭಗವತ್ಯೈ  ಗಾಯತ್ರ್ಯೈ   ಇಕ್ಷುರಸಸ್ನಾನಂ 
ಸಮರ್ಪಯಾಮಿನಮಃ ॥ ೧೭॥

೧೮.ಸುಗಂಧಿತೈಲಮ್ -

ಏತತ್ವಂಪಕತೈಲಮಂಬ ವಿವಿಧೈಃಪುಷ್ಪೈರ್ಮುಹುರ್ವಾಸಿತಂ
ನ್ಯಸ್ತಂ   ರತ್ನಮಯೇ ಸುವರ್ಣಚಷಕೇಭೃಂಗೈರ್ಧಮದ್ಭಿರ್ವೃತಮ್  ॥
ಸಾನಂದಂಶುಭಸುಂದರೀಭಿರಭಿತೋ ಹಸ್ತೇ  ಧೃತೇಚಿನ್ಮಯೇ
ಕೇಶೇಷುಭ್ರಮರಪ್ರಭೇಷು  ಸಕಲಸ್ವಾಂಗೇಷು ಚಾಲಿಪ್ಯತಾಮ್  ।
ಓಂ ಐಂ ಹ್ರೀಂ  ಶ್ರೀಂ  ಭಗವತ್ಯೈ  ಗಾಯತ್ರ್ಯೈ   ಸುಗಂಧಿತತೈಲಂ

ಸಮರ್ಪಯಾಮಿನಮಃ ॥ ೧೮॥
೧೯.ಉದ್ವರ್ತ್ತನಸ್ನಾನಮ್    -

ಮಾತಃಕುಂಕುಮಪಂಕನಿರ್ಮಿತಮಿದಂದೇಹೇತವೋದ್ವರ್ತ್ತನಂ 
ಭಕ್ತ್ಯಾಹಂ   ಕಲಯಾಮಿಹೈಮರಜಸಾಸಮ್ಮಿಶ್ರಿತಂ  ಕೇಸರೈಃ ।
ಕೇಶಾನಾನಾಮಲಕೈರ್ವಿಶೋಧ್ಯ ವಿಶದಂಕಸ್ತೂರಿಕಾದ್ಯರ್ಚಿತೈಃ 
ಸ್ನಾನಂ ತೇನವರತ್ನಕುಂಭವಿಧಿನಾ ಸಂವಾಸಿತೋಷ್ಣೋದಕೈಃ  ।
ಓಂ ಐಂ ಹ್ರೀಂ  ಶ್ರೀಂ  ಭಗವತ್ಯೈ  ಗಾಯತ್ರ್ಯೈ   ಉದ್ವವರ್ತ್ತನಸ್ನಾನಂ  

ಸಮರ್ಪಯಾಮಿನಮಃ ॥ ೧೯॥
೨೦.ಸುಗಂಧಿಜಲಮ್ -

ಏಲೋಶೀರಸುವಾಸಿತೈಃ ಸಕುಸುಮೈರ್ಗಂಗಾದಿತೀರ್ಥೋದಕೈಃ
ಮಾಣಿಕ್ಯಾದಿಕಮೌಕ್ತಿಕಾಮೃತಯುತೈಃ   ಸ್ವಚ್ಛೈಃ   ಸುವರ್ಣೋದಕೈಃ ।
ಮಂತ್ರಾನ್ ವೈದಿಕತಾಂತ್ರಿಕಾನ್ ಪರಿಪಠನ್ಸಾನಂದಮತ್ಯಾದರಂ
ಸ್ನಾನಂ ತೇಪರಿಕಲ್ಪಯಾಮಿ ಜನನಿ ಸ್ನೇಹಾತ್ತ್ವಮಂಗೀಕುರು    ।
ಓಂ ಐಂ ಹ್ರೀಂ  ಶ್ರೀಂ  ಭಗವತ್ಯೈ  ಗಾಯತ್ರ್ಯೈ   ಸುಗಂಧಿಜಲಸ್ನಾನಂ

ಸಮರ್ಪಯಾಮಿನಮಃ ॥ ೨೦॥
೨೧.ಶುದ್ಧೋದಕಸ್ನಾನಮ್   -

ಉದ್ಗಂಧೈರಗುರೂದ್ಭವೈಃ   ಸುರಭಿಣಾಕಸ್ತೂರಿಕಾವಾರಿಣಾ
ಸ್ಫೂರ್ಜತ್ಸೌರಭಯಕ್ಷಕರ್ದಮಜಲೈಃ  ಕಾಶ್ಮೀರನೀಲೈರಪಿ  ॥
ಪುಷ್ಪಾಂಭೋಭಿರಶೇಷತೀರ್ಥಸಲಿಲೈಃ  ಕರ್ಪೂರವಾಸೋಭರೈಃ
ಸ್ನಾನಂ ತೇಪರಿಕಲ್ಪಯಾಮಿ ಕಮಲೇಭಕ್ತ್ಯಾ  ತದಂಗೀಕುರು ।
ಓಂ ಐಂ ಹ್ರೀಂ  ಶ್ರೀಂ  ಭಗವತ್ಯೈ  ಗಾಯತ್ರ್ಯೈ   ಶುದ್ಧೋದಕಸ್ನಾನಂ 

ಸಮರ್ಪಯಾಮಿನಮಃ ॥ ೨೧॥
೨೨.ವಸ್ತ್ರಮ್  -

ಬಾಲಾರ್ಕದ್ಯುತಿ ದಾಡಿಮೀಯಕುಸುಮಪ್ರಸ್ಪರ್ದ್ಧಿ    ಸರ್ವೋತ್ತಮ
ಮಾತಸ್ತ್ವಂ   ಪರಿಧೇಹಿದಿವ್ಯವಸನಂ ಭಕ್ತ್ಯಾ  ಮಯಾಕಲ್ಪಿತಮ್  ।
ಮುಕ್ತಾಭಿರ್ಗ್ರಂಥಿತಂ  ಚಕಂಚುಕಮಿದಂಸ್ವೀಕೃತ್ಯ  ಪೀತಪ್ರಭಂ
ತಪ್ತಸ್ವರ್ಣಸಮಾನವರ್ಣಮತುಲಂ  ಪ್ರಾವಾರಮಂಗೀಕುರು  ।
ಓಂಐಂಹೀಂ ಶ್ರೀಂ  ಭಗವತ್ಯೈ ಗಾಯತ್ರ್ಯೈ   ವಸ್ತ್ರಂ  ಸಮರ್ಪಯಾಮಿನಮಃ॥ ೨೨॥

೨೩.ಉಪವಸ್ತ್ರಮ್  -

ಕೌಶೇಯೈರ್ಗ್ರಥಿತಂ ದಿವ್ಯಂ ನಾನರತ್ನಯುತಂ ವರಮ್ ।
ಉಪವಸ್ತ್ರಂ  ಮಯಾದತ್ತಂ  ಗೃಹಾಣಪರಮೇಶ್ವರಿ  ।
ಓಂ ಐಂ ಹ್ರೀಂ  ಶ್ರೀಂ  ಭಗವತ್ಯೈ  ಗಾಯತ್ರ್ಯೈ   ಉಪವಸ್ತ್ರಂ

ಸಮರ್ಪಯಾಮಿನಮಃ ॥ ೨೩॥
೨೪.ಆಚಮನಮ್ -

ಭೂಪಾಲದಿಕ್ಪಾಲಕಿರೀಟರತ್ನಮರೀಚಿಯೋಗಾರ್ಚಿತಪಾದಪೀಠೈಃ   ।
ದೇವೈಃ ಸಮಾರಾಧಿತಪಾದಪದ್ಯೈಃ  ಶ್ರೀಚಂಡಿಕೇ ಸ್ವಾಚಮನಂ ಗೃಹಾಣ ।
ಓಂ ಐಂ ಹ್ರೀಂ  ಶ್ರೀಂ  ಭಗವತ್ಯೈ  ಗಾಯತ್ರ್ಯೈ   ಆಚಮನಂ

ಸಮರ್ಪಯಾಮಿನಮಃ ॥ ೨೪॥
೨೫.ಪಾದುಕೇ -

ನವರತ್ನಯುತೇ ಮಯಾರ್ಪಿತೇ ಕಮನೀಯೇತಪನೀಯಪಾದುಕೇ । -

ಸವಿಲಾಸಮಿದಂಪದದ್ವಯಂ ಕೃಪಯಾದೇವಿತಯೋರ್ನಿಧೀಯತಾಮ್ ।
ಓಂ ಐಂ ಹ್ರೀಂ  ಶ್ರೀಂ  ಭಗವತ್ಯೈ  ಗಾಯತ್ರ್ಯೈ   ರತ್ನಖಚಿತಸ್ವರ್ಣನಿರ್ಮಿತೇ 

ಪಾದುಕೇಸಮರ್ಪಯಾಮಿನಮಃ ॥ ೨೫॥
೨೬.ಮಂಡಪಪ್ರವೇಶಮ್  -

ನಾನಾರತ್ನಸಮಾಕೀರ್ಣಂ ಮಣಿಸ್ತಂಭವಿರಾಜಿತಮ್  ।
ಮಂಡಪಂಪ್ರವಿಶ  ತ್ವಂ ಹೇಮಾತಃಶೀಘ್ರಂ  ಪ್ರಸೀದ ಮೇ ।
ಓಂ ಐಂ ಹ್ರೀಂ  ಶ್ರೀಂ  ಭಗವತಿಮಾತಃಮಂಡಪಂಪ್ರವಿಶ ತೇ ನಮಃ ॥ ೨೬॥

೨೭. ಸಿಂಹಾಸನಾರೋಹಣಮ್ -

ಮುಕ್ತಾವಿದ್ರುಮನೀಲಮರಕತತಮಣಿಪ್ರಖ್ಯೇ     ಶುಭೇಽತ್ಯುಜ್ಜ್ವಲೇ  
ತಿಗ್ಮಾಂಶುಪ್ರವಿಕಾಸಿಹೇಮರಚಿತೇ   ಸಿಂಹೈಃ ಸದಾಲಂಕೃತೇ ।
ಕೌಶೇಯೈಃಸುಸಮಾವೃತೇಽತಿಮೃದುಲೇನಾನೋಪಧಾನಾವೃತೇ
ಮಾತಸ್ತ್ವಂ   ಪದವೀಂ ನಿಧೇಹಿಕೃಪಯಾದಿವ್ಯೇಽತಿ  ಸಿಂಹಾಸನೇ ।
ಐಂ ಹ್ರೀಂ  ಶ್ರೀಂ  ಭಗವತಿಗಾಯತ್ರಿ ಸಿಂಹಾಸನಮಧಿರುಹ್ಯತಾಂ  ನಮಃ ॥ ೨೭॥

೨೮.ಕೇಶಪಾಶಸಂಸ್ಕಾರಃ -

ಬಹುಭಿರಗುರುಧೂಪೈಃಸಾದರಂಧೂಪಯಿತ್ವಾ
ಭಗವತಿ ತವಕೇಶಾನ್ಕಂಕತೈರ್ಮಾರ್ಜಯಿತ್ವಾ ॥
ಸುರಭಿ (ಕಮಲವೃಂದೈಃ) ಶ್ಚಂಪಕೈಶ್ಚಾರ್ಚಯಿತ್ವಾ 
ಝಟಿತಿ ಕನಕಸೂತ್ರೈರ್ಜುಟಯನ್ ವೇಷಯಾಮಿ ।
ಓಂ ಐಂ ಹ್ರೀಂ  ಶ್ರೀಂ  ಭಗವತ್ಯೈ  ಗಾಯತ್ರ್ಯೈ   ಕೇಶಪಾಶಾನ್

ವೇಷ್ಟಿತುಂ ಪ್ರಾರ್ಥಯಾಮಿ ನಮಃ ॥ ೨೮॥
೨೯.ಸೌವೀರಾಂಜನಮ್ -

ಸೌವೀರಾಜನಮಿದಮಂಬಚಕ್ಷುಷೋಸ್ತೇ 
ವಿನ್ಯಸ್ತಂ   ಕನಕಂಶಲಾಕಯಾಮಯಾಯತ್ ।
ತನ್ನೂನಂ ಮಲಿನಮಪಿ ತ್ವದಕ್ಷಿಸಂಗಾತ್ 
ಬ್ರಹ್ಮೇಂದ್ರಾದಯಭಿಲಷಣೀಯತಾಮಿಯಾಯ    ।
ಓಂ ಐಂ ಹ್ರೀಂ  ಶ್ರೀಂ  ಭಗವತ್ಯೈ  ಗಾಯತ್ರ್ಯೈ   ಸೌವೀರಾಂಜನಂ

ಸಮರ್ಪಯಾಮಿನಮಃ ॥ ೨೯॥
೩೦.ಅಲಂಕಾರಾಣಿ -

ಮಂಜೀರಾನ್ಪದಯೋರ್ನಿಧಾಯರುಚಿರಾನ್ವಿನ್ಯಸ್ಯ  ಕಾಂಚೀ ಕಟೌ
ಮುಕ್ತಾಹಾರಸುರೋಜಯೋರನುಪಮಂ ನಕ್ಷತ್ರಮಾಲಾಂ  ಗಲೇ ।
ಕೇಯೂರಾಣಿಭುಜೇಷುರತ್ನವಲಯಶ್ರೇಣೀಂ   ಕರೇಷುಕ್ರಮಾತ್
ತಾಟಂಕೇತವ ಕರ್ಣಯೋರ್ವಿನಿದಧೇ ಶೀರ್ಷೇಚಚೂಡಾಮಣಿಮ್ ॥
ಧಮ್ಮಿಲ್ಲೇ   ತವದೇವಿಹೇಮಕುಸಮಾನ್ಯಾಧಾಯ ಭಾಲಸ್ಥಲೇ
ಮುಕ್ತಾರಾಜಿವಿರಾಜಿ ಹೇಮತಿಲಕಂನಾಸಾಪುಟೇಮೌಲಿಕಾಮ್ ।

ಮಾತರ್ಮೌಕ್ತಿಕಜಾಲಿಕಾಂ ಚಕುಚಯೋಃ ಸರ್ವಾಂಗುಲೀಷೂರ್ಮಿಕಾಃ
ಕಟಯಾಂಕಾಂಚನಕಿಂಕಿಣೀಂ ವಿನಿದಧೇ ರತ್ನಾವತಂಸೌ ಶ್ರುತೌ  ।
ಓಂ ಐಂ ಹ್ರೀಂ  ಶ್ರೀಂ  ಭಗವತ್ಯೈ  ಗಾಯತ್ರ್ಯೈ   ನಾನಾಲಂಕರಾಣಿ

ಸಮರ್ಪಯಾಮಿನಮಃ ॥ ೩೦॥
೩೧.ಗಂಧಮ್ -

ಪ್ರತ್ಯಂಗಂ  ಪರಿಮಾರ್ಜಯಾಮಿಶುಚಿನಾವಸ್ತ್ರೇಣ ಸಂಪ್ರೋಕ್ಷಿತಮ್   ।
ಕುರ್ವೇಕೇಶಕಲಾಪಮಾಯತತರಂಘೂಪೋತ್ತಮೈರ್ಧೂಪಿತಮ್  ।
ಕಾಶ್ಮೀರೈರಗುರುದ್ರವೈರ್ಮಲಯಜೈಃ  ಸಂಘರ್ಷ್ಯ ಸಂಪಾದಿತಂ
ಭಕ್ತತ್ರಾಣಪರೇ   (ವಿಶುದ್ಧ -)ವಿಮಲೇಶ್ರೀಚಂದನಂ ಗೃಹ್ಯತಾಮ್  ।
ಓಂ ಐಂ ಹ್ರೀಂ  ಶ್ರೀಂ  ಭಗವತ್ಯೈ  ಗಾಯತ್ರ್ಯೈ   ಗಂಧಂ ಸಮರ್ಪಯಾಮಿ ನಮಃ ॥

೩೧॥
೩೨.ಕುಂಕುಮಮ್ -

ಮಾತರ್ಭಾಲತಲೇ ತವಾತಿವಿಮಲೇಕಾಶ್ಮೀರಕಸ್ತೂರಿಕಾ  -

ಽಗುರುಭಿಃಸಂವಲಿತಂಕರೋಮಿತಿಲಕಂದೇಹೇಽಂಗರಾಗಂಹಿ ತತ್ ।
ವಕ್ಷೋಜಾದಿಷು ಯಕ್ಷಕರ್ದಮರಸಂಸಿಕ್ತ್ವಾ  ಚ ಪುಷ್ಪಾವೃತಿಂ
ಪಾದೌಕುಂಕುಮಲೇಪನಾದಿಭಿರಹಂಸಂಪೂಜಯಾಮಿಕ್ರಮಾತ್  ।
ಓಂ ಐಂ ಹ್ರೀಂ  ಶ್ರೀಂ  ಭಗವತ್ಯೈ  ಗಾಯತ್ರ್ಯೈ   ಕುಂಕುಮಂ

ಸಮರ್ಪಯಾಮಿನಮಃ ॥ ೩೨॥
೩೩. ಕಜ್ಜಲಮ್  -

ಚಾಂಪೇಯಕಪೂರ್ರಕಚಂದನಾದಿಭಿರ್ನಾನಾವಿಧೈರ್ಗಂಧಚಯೈಃಸುವಾಸಿತಮ್ ।
ನೇತ್ರಾಂಜನಾರ್ಥಾಯ ಹರಿನ್ಮಣಿಪ್ರಭಂ   ಶ್ರೀಚಂಡಿಕೇ  ಸ್ವೀಕುರು  ಕಜ್ಜಲಂ ಶುಭಮ್

।
ಓಂ ಐಂ ಹ್ರೀಂ  ಶ್ರೀಂ  ಭಗವತ್ಯೈ  ಗಾಯತ್ರ್ಯೈ   ಕಜ್ಜಲಂ

ಸಮರ್ಪಯಾಮಿನಮಃ ॥ ೩೩॥
೩೪.ಅಕ್ಷತಾನ್ -

ರತ್ನಾಕ್ಷತೈಸ್ತ್ವಾಂ    ಪರಿಪೂಜಯಾಮಿಮುಕ್ತಾಫಲೈರ್ವಾ ರುಚಿರೈರವಿದ್ಧೈಃ  ।
ಅಖಂಡಿತೈರ್ದೇವಿಯವಾದಿಭಿರ್ವಾಕಾಶ್ಮೀರಪಂಕಾಂಕಿತತಂಡುಲೈರ್ವಾ  ।
ಓಂ ಐಂ ಹ್ರೀಂ  ಶ್ರೀಂ  ಭಗವತ್ಯೈ  ಗಾಯತ್ರ್ಯೈ   ಅಕ್ಷತಾನ್ ಸಮರ್ಪಯಾಮಿನಮಃ ॥

೩೪॥
೩೫.ಅತ್ತರಮ್  -

ಜನನಿಚಂಪತೈಲಮಿದಂಪುರೋಮೃಗಮದಃಪಟವಾಸಕ ಐಡಕಃ ।
ವಿಪುಲಗಂಧಮಿದಂಚಚತುಃಸಮಂಸಪದಿ ಸರ್ವಮಿದಂಪರಿಗೃಹ್ಯತಾಮ್  ।
ಓಂ ಐಂ ಹ್ರೀಂ  ಶ್ರೀಂ  ಭಗವತ್ಯೈ  ಗಾಯತ್ರ್ಯೈ   ಪರಿಮಲಂ

ಸಮರ್ಪಯಾಮಿನಮಃ ॥ ೩೫॥
೩೬. ಸಿಂದೂರಮ್ -

ಸೀಮಂತೇತೇಭಗವತಿಮಯಾಸಾದರಂನ್ಯಸ್ತಮೇತತ್ 
ಸಿಂದೂರತೇಹೃದಯಕಮಲೇಹರ್ಷವರ್ಷಂ ತನೋತು ।
ಬಾಲಾದಿತ್ಯದಯುತಿರಿವ  ಸದಾಲೋಹಿತಾಯಸ್ಯಕಾಂತಿ -
ಶ್ಚಂತರ್ಧ್ವಾಂತಂ  ಹರತು ಸಕಲಂಚೇತಸಾಚಿಂತಯಾಮಿ ।
ಓಂಐಂಹ್ರೀಂ  ಶ್ರೀಂ  ಭಗವತ್ಯೈ  ಗಾಯತ್ರ್ಯೈ   ಸಿಂದೂರಂಸಮರ್ಪಯಾಮಿನಮಃ॥

೩೬॥
೩೭.ಮುಕುಟಮ್ -

ಓಂ ಐಂ ಹ್ರೀಂ  ಶ್ರೀಂ  ಭಗವತ್ಯೈ  ಗಾಯತ್ರ್ಯೈ   ನವರತ್ನಜಟಿತಸ್ವರ್ಣಮುಕುಟಂ 
ಸಮರ್ಪಯಾಮಿನಮಃ ॥ ೩೭॥

೩೮.ಪುಷ್ಪಾಣಿ  -

ಮಂದಾರಕುಂದಕರವೀರಲವಂಗಪುಷ್ಪೈ -
ಸ್ತ್ವಾಂ   ದೇವಿಸಂತತಮಹಂಪರಿಪೂಜಯಾಮಿ ।
ಜಾತೀಜಪಾಬಕುಲಚಂಪಕಕೇತಕಾದಿ-

ನಾನಾವಿಧಾನಿಕುಸುಮಾನಿಚತೇಽರ್ಪಯಾಮಿ ।
ಓಂ ಐಂ ಹ್ರೀಂ  ಶ್ರೀಂ  ಭಗವತ್ಯೈ  ಗಾಯತ್ರ್ಯೈ   ನಾನಾವಿಧಾನಿಪುಷ್ಪಾಣಿ

ಸಮರ್ಪಯಾಮಿನಮಃ ॥ ೩೮॥
೩೯.ಪುಷ್ಪಮಾಲಾ  -

ಪುಷ್ಪೌಘೈರ್ದ್ಯೋತಯದ್ಭಿಃ    ಸತತಪರಿಚಲತ್ಕಾಂತಿಕಲ್ಲೋಲಜಾಲೈಃ 
ಕುರ್ವಾಣಾಮಜ್ಜದಂತಃಕರಣವಿಮಲತಾಶೋಭಿತೇಯಂ ತ್ರಿವೇಣೀ  ।
ಮುಕ್ತಾಭಿಃ  ಪದ್ಮರಾಗೈರ್ಮರಕತಮಣಿಭಿರ್ನಿಮಿತಾ ದೀಪ್ಯಮಾನೈಃ
ನಿತ್ಯಂ ಹಾರಂತ್ವಂ  ಭಗವತಿ ಕಮಲೇಗೃಹ್ಯತಾಂ ಕಂಠಮಧ್ಯೇ  ॥ ೩೯॥
ಓಂ ಐಂ ಹ್ರೀಂ  ಶ್ರೀಂ  ಭಗವತ್ಯೈ  ಗಾಯತ್ರ್ಯೈ   ಪುಷ್ಪಮಾಲಾಂ

ಸಮರ್ಪಯಾಮಿನಮಃ ॥ ೩೯॥
೪೦. ಶ್ವೇತಚೂರ್ಣಮ್  -

ಮಂದಾರವಲ್ಲೀಕರವೀರಸಂಭವಂ ಕರ್ಪರಪಾಟೀರಸುವಾಸಿತಂಸಿತಮ್ ।

ಶ್ರೀಶ್ವೇತಚೂರ್ಣಂ   ವಿಧಿನಾಸಮರ್ಪಿತಂಪ್ರೀತ್ಯಾ  ತ್ವಮಂಗೀಕುರು ಮಾತರದ್ಯ ।
ಓಂ ಐಂ ಹ್ರೀಂ  ಶ್ರೀಂ  ಭಗವತ್ಯೈ  ಗಾಯತ್ರ್ಯೈ   ಸ್ವೇತಚೂರ್ಣ

ಸಮರ್ಪಯಾಮಿನಮಃ ॥ ೪೦॥
೪೧. ರಕ್ತಚೂರ್ಣಮ್  -

ಪ್ರತ್ಯೂಷಬಾಲಾರ್ಕಮಯೂಖಸನ್ನಿಭಂ   ಜಾತೀಫಲೈಲಾಗುರುಣಾಸುವಾಸಿತಮ್ ।
ಶ್ರೀರಕ್ತಚೂರ್ಣಂ  ಮನಸಾಮಯಾರ್ಪಿತಂಪ್ರೀತ್ಯಾಂ   ತ್ವಮಂಗೀಕುರು ಮಾತರದ್ಯ ।
ಓಂ ಐಂ ಹ್ರೀಂ  ಶ್ರೀಂ  ಭಗವತ್ಯೈ  ಗಾಯತ್ರ್ಯೈ   ರಕ್ತಚೂರ್ಣ

ಸಮರ್ಪಯಾಮಿನಮಃ ॥ ೪೧॥
೪೨.ಹರಿದ್ರಾ -

ಹರಿದ್ರಮೋತ್ಥಾಮತಿಪೀತವರ್ಣಾ  ಸುವಾಸಿತಾಂಚಂದನಪಾರಿಜಾತೈಃ ।
ಅನನ್ಯಭಾವೇನ  ಸಮರ್ಪಿತಂತೇಮಾತರ್ಹರಿದ್ರಾಮುರರೀಕುರುಸ್ವ  ।
ಓಂ ಐಂ ಹ್ರೀಂ  ಶ್ರೀಂ  ಭಗವತ್ಯೈ  ಗಾಯತ್ರ್ಯೈ   ಹರಿದ್ರಾಂ

ಸಮರ್ಪಯಾಮಿನಮಃ ॥ ೪೨॥
೪೩.ಕುಂಕುಮಮ್ -

ಕುಂಕುಮಂಕಾಮನಾದಿವ್ಯಂ ಕಾಮನಾಕಾಮಸಂಭವಮ್ ।
ಕುಂಕುಮೇನಾರ್ಚಿತಾದೇವಿಪ್ರಸೀದ  ಪರಮೇಶ್ವರಿ  ।
ಓಂ ಐಂ ಹ್ರೀಂ  ಶ್ರೀಂ  ಭಗವತ್ಯೈ  ಗಾಯತ್ರ್ಯೈ   ಕುಂಕುಮಂ

ಸಮರ್ಪಯಾಮಿನಮಃ ॥ ೪೩॥
೪೪.ಅಬೀರಗುಲಲಾಮ್ -

ಅಬೀರಂಚಗುಲಾಲಂಚಚೋವಾಚಂದನಮೇವಚ ।
ಅಬೀರೇಣಾರ್ಚಿತಾದೇವಿಋತಂಶಾಂತಿಂ ಪ್ರಯಚ್ಛ  ಮೇ ।
ಓಂ ಐಂ ಹ್ರೀಂ  ಶ್ರೀಂ  ಭಗವತ್ಯೈ  ಗಾಯತ್ರ್ಯೈ   ಅಬೀರಂ ಸಮರ್ಪಯಾಮಿನಮಃ ॥

೪೪॥
೪೫.ಧೂಪಮ್ -

ಲಾಕ್ಷಾರಸಮಿಲಿತೈಃ  ಸಿತಾಭ್ರಸಹಿತೈಃ  ಶ್ರೀವಾಸಸಮ್ಮಿಶ್ರಿತೈಃ  
ಕರ್ಪೂರಾಕಲಿತೈಃ ಸಿತಾಮಧುಯುತೈರ್ಗೋಸರ್ಪಿಷಾಽಽಲೋಡಿತೈಃ ।
ಶ್ರೀಖಂಡಾಗುರುಗುಗ್ಗುಲುಪ್ರಭೃತಿಭಿರ್ನಾನಾವಿಧೈರ್ವಸ್ತುಭಿ   -

ರ್ಧೂಪಂತೇಪರಿಕಲ್ಪಯಾಮಿ ಜನನಿ ತದ್ಭೂಪಮಂಗೀಕುರು  ।
ಓಂ ಐಂ ಹ್ರೀಂ  ಶ್ರೀಂ  ಭಗವತ್ಯೈ  ಗಾಯತ್ರ್ಯೈ   ಧೂಪಮಾಘ್ರಾಪಯಾಮಿ  ನಮಃ ॥

೪೫॥

೪೬.ದೀಪಮ್ -

ರತ್ನಾಲಂಕೃತಹೇಮಪಾತ್ರನಿಹಿತೈರ್ಗೋಸರ್ಪಿಷಾ  ದೀಪಿತೈ-

ರ್ದೀಪೈರ್ದೀರ್ಘತರಾಂಧಕಾರಭಿದುರೈರ್ವಾಲಾರ್ಕಕೋಟಿಪ್ರಭೈಃ  ।
ಆತಾಮ್ರಜ್ವಲದುಜ್ಜ್ವಲದ್ಗಗನವದ್ರತ್ನಪ್ರದೀಪೈಃ         ಸದಾ
ಮಾತಸ್ತ್ವಾಮಹಮಾದರಾದನುದಿನಂ  ನೀರಾಂಜಯಾಮ್ಯುಜ್ಜ್ವಲೈಃ    ।
ಓಂ ಹ್ರೀಂ  ಶ್ರೀಂ  ಭಗವತ್ಯೈ  ಗಾಯತ್ರ್ಯೈ   ದೀಪಂದರ್ಶಯಾಮಿನಮಃ ॥ ೪೬॥

೪೭.ನೈವೇದ್ಯಮ್  -

ಮಾತಸ್ತ್ವಾಂ   ದಘಿದುಗ್ಧಪಾಯಸಮಹಾಶಾಲ್ಯನ್ನಸಂತಾಲಿಕಾ  
ಸೂಪಾಪೂಪಸಿತಾಘೃತೈಃ ಸವಟಕೈಃ ಸಕ್ಷೌದ್ರರಂಭಾಫಲೈಃ   ।
ಏಲಾಜೀರಕಹಿಂಗುನಾಗರನಿಶಾಕೌಸ್ತುಂಬರೈಃ ಸಂಸ್ಕೃತೈಃ
ಶಾಕೈಃಶಾಕಯುತೈಃಸುಧಾದಿಸರಸೈಃಸಂತರ್ಪಯಾಮ್ಯರ್ಪಿತೈಃ  ॥
ಸಾಸೂಪಸೂಪದಧಿದುಗ್ಧಸಿತಾಘೃತಾನಿ
ಸುಸ್ವಾದುಭಕ್ಷ್ಯಪರಮಾನ್ನಪುರಃಸರಾಣಿ    ॥
ಶಾಕೀಲ್ಲಸನಮರಿಚಜೀರಕತ್ವಲ್ಲಿಕಾನಿ  
ಭಕ್ಷ್ಯಾಣಿ   ಭಕ್ಷ ಜಗದಂಬಮಯಾರ್ಪಿತಾನಿ ।
ಓಂ ಐಂ ಹ್ರೀಂ  ಶ್ರೀಂ  ಭಗವತ್ಯೈ  ಗಾಯತ್ರ್ಯೈನಾನಾವಿಧಪರಿಪಕ್ವ   -

ಸುಮಧುರಪಕ್ವಫಲಯುಕ್ತ  ನೈವೇದ್ಯಂ  ನಿವೇದಯಾಮಿನಮಃ ॥ ೪೭॥
೪೮.ಆಚಮನೀಯಮ್ -

ಗಂಗೋತ್ತರೀವೇಗಸಮುದ್ಭವೇನ  ಸುಶೀತಲೇನಾಪಿಮನೋಹರೇಣ ।
ತತ್ಪದ್ಮಪತ್ರಾಕ್ಷಿ    ಮಯಾಽರ್ಪಿತೇನಶಾಂಖೋದಕೇನಾಚಮನಂಕುರುಸ್ವ ।
ಓಂ ಐಂ ಹ್ರೀಂ  ಶ್ರೀಂ  ಭಗವತ್ಯೈ  ಗಾಯತ್ರ್ಯೈ   ನೈವೇದ್ಯಾಂತಾಚಮನೀಯಂ ಜಲಂ

ಸಮರ್ಪಯಾಮಿನಮಃ ॥ ೪೮॥
೪೯.ಪೂರ್ವಾಮಧುರಪಾನಮ್ -

ಕ್ಷೀರಮೇತದಿದಮುತ್ತಮೋತ್ತಮಂ   ಪ್ರಾಜ್ಯಮಾಜ್ಯಮಿದಮುಜ್ಜ್ವಲಂ     ಮಧು ।
ಪಾನಮೇತದಮೃತೋಪಮಂತ್ವಯಾ ಸಂಭ್ರಮೇಣ ಪರಿಣೀಯತಾಂಮುಹುಃ ।
ಓಂ ಐಂ ಹ್ರೀಂ  ಶ್ರೀಂ  ಭಗವತ್ಯೈ  ಗಾಯತ್ರ್ಯೈ   ನೈವೇದ್ಯಾಂತಾಚಮನೀಯಂ ಜಲಂ

ಸಮರ್ಪಯಾಮಿನಮಃ ॥ ೪೯॥
೫೦.ಜಲಮ್ -

ಅತಿಶೀತಮುಶೀರವಾಸಿತಂತಪನೀಯೋಪವನೇನಿವೇದಿತಮ್ ।
ಪಟಪೂತಮಿದಂಜಿತಾಮೃತಂಶುಚಿಗಂಗಾಮೃತಮೇವಪೀಯತಾಮ್ ।

ಓಂಐಂಹ್ರೀಂ  ಶ್ರೀಂ  ಭಗವತ್ಯೈ ಗಾಯತ್ರ್ಯೈ   ಜಲಂಸಮರ್ಪಯಾಮಿನಮಃ॥ ೫೦॥
೫೧.ಉತ್ತರಾಚಮನೀಯಮ್  -

ನೀಹಾರಹಾರಂವನಸಾರಸಾರಂಪ್ರಕಲ್ಪಿತಾನೇಕಸುಗಂಧಿಭಾರಮ್   ।
ಶೀತಾಂಬುಜಾಂಬುನದಪಾತ್ರವರ್ತ್ತಿ   ಪೀತ್ವಾ ಹಿ ವಿಶ್ವೇಶ್ವರಿ   ಪೀಯತಾಂಪುನಃ ।
ಓಂ ಐಂ ಹ್ರೀಂ  ಶ್ರೀಂ  ಭಗವತ್ಯೈ  ಗಾಯತ್ರ್ಯೈ   ಉತ್ತರಾಚಮನೀಯಂ

ಸಮರ್ಪಯಾಮಿನಮಃ ॥ ೫೧॥
೫೨. ಕರೋದ್ವರ್ತನಮ್  -

ಉಷ್ಣೋದಕೈಃ ಪಾಣಿಯುಗಂಮುಖಂಚಪ್ರಕ್ಷಾಲ್ಯ   ಮಾತಃ ಕಲಧೌತಪಾತ್ರೇ  ।
ಕರ್ಪೂರಮಿಶ್ರೇಣ  ಸಕುಂಕುಮೇನಹಸ್ತೌ ಸಮುದ್ವರ್ತ್ತಯ  ಚಂದನೇನ ।
ಓಂ ಐಂ ಹ್ರೀಂ  ಶ್ರೀಂ  ಭಗವತ್ಯೈ  ಗಾಯತ್ರ್ಯೈ   ಕರೋದ್ವರ್ತ್ತನಂ  ಗಂಧಂ

ಸಮರ್ಪಯಾಮಿನಮಃ ॥ ೫೨॥
೫೩.ತಾಂಬೂಲಮ್ -

ಕರ್ಪೂರೇಣಯುತೈಃ ಲವಂಗಸಹಿತೈಃಕಂಕೋಲಚೂರ್ಣಾನ್ವಿತೈಃ
ಸುಸ್ವಾದುಕ್ರಮುಕೈಃ   ಸಗೌರಖದಿರೈಃಸುಸ್ನಿಗ್ಧಜಾತೀಫಲೈಃ   ।
ಮಾತಃಕೇತಕಪತ್ರಕೇಂದುರುಚಿಭಿಸ್ತಾಂಬೂಲವಲ್ಲೀದಲೈಃ  
ಸಾನಂದಂಮುಖಮಂಡನೀಯಮತುಲಂತಾಂಬೂಲಮಂಗೀಕುರು ।
ಓಂ ಐಂ ಹ್ರೀಂ  ಶ್ರೀಂ  ಭಗವತ್ಯೈ  ಗಾಯತ್ರ್ಯೈ   ತಾಂಬೂಲಂ

ಸಮರ್ಪಯಾಮಿನಮಃ ॥ ೫೩॥
೫೪.ದಕ್ಷಿಣಾ  -

ಅಥವಹುಮಣಿಮಿಶ್ರೈರ್ಮೌಕ್ತಿಕೈಸ್ತ್ವಾಂ     ವಿಕೀರ್ಯ
ತ್ರಿಭುವನಕಮನೀಯೇ ಪೂಜಯಿತ್ವಾ ಚ ವಸ್ತ್ರೈಃ  ।
ಮಿಲಿತವಿವಿಧಯುಕ್ತೈದಿವ್ಯಲಾವಣ್ಯಯುಕ್ತಾಂ   
ಜನನಿ ಕನಕವೃಷ್ಟಿಂ  ದಕ್ಷಿಣಾಂ ತೇಽರ್ಪಯಾಮಿ ।
ಓಂ ಐಂ ಹ್ರೀಂ  ಶ್ರೀಂ  ಭಗವತ್ಯೈ  ಗಾಯತ್ರ್ಯೈ   ದಕ್ಷಿಣಾಂ

ಸಮರ್ಪಯಾಮಿನಮಃ ॥ ೫೪॥
೫೫.ಆರಾರ್ತ್ತಿಕ್ಯಮ್   -

ಓಂ ಕರ್ಪೂರಗೌರಂಕರುಣಾವತಾರಂಸಂಸಾರಸಾರಭುಜಗೇಂದ್ರಹಾರಮ್  ।
ಸದಾವಸಂತಂಹೃದಯಾರವಿಂದೇಭವಂಭವಾನೀಸಹಿತಂನಮಾಮಿ ॥
ಓಂ ಇದಂಹವಿಃ ಪ್ರಜನನಂ ಮೇಽಸ್ತು ದಶವೀರಂ ಸರ್ವಗಣಂಸ್ವಸ್ತಯೇ   ।
ಆತ್ಮಸನಿ  ಪ್ರಜಾಸನಿ  ಪಶುಸನಿಲೋಕಸನ್ಯಭಯಸನಿ  ।

ಅಗ್ನಿ ಪ್ರಜಾಂ  ಬಹುಲಾಂಮೇಽಕರೋತುಅನ್ನಂ  ಪಯೋರೇತೋಽಸ್ಮಾಸು  ಧತ್ತ ।
ಓಂ ಐಂ ಹ್ರೀಂ  ಶ್ರೀಂ  ಭಗವತ್ಯೈ  ಗಾಯತ್ರ್ಯೈ   ಆರಾರ್ತಿಕ್ಯಂ

ಸಮರ್ಪಯಾಮಿನಮಃ ॥ ೫೫॥
೫೬.ಪ್ರದಕ್ಷಿಣಾ   -

ಪದೇಪದೇಯಾಪರಿಪೂಜಕೇಭ್ಯಃ  ಸದ್ಯೋಽಶ್ವಮೇಧಾದಿಫಲಂ  ದದಾತಿ ।
ತಾಂ ಸರ್ವಪಾಪಕ್ಷಯಹೇತುಭೂತಾಂಪ್ರದಾಕ್ಷಿಣಾಂ  ತೇಪರಿತಃ ಕರೋಮಿ ।
ಓಂ ಐಂ ಹೀಂ ಶ್ರೀಂ  ಭಗವತ್ಯಾ ಗಾಯತ್ರ್ಯಾಃ   ಪ್ರದಾಕ್ಷಿಣಾಂ   ಕರೋಮಿ ನಮಃ ॥

೫೬॥
೫೭.ಮಂತ್ರಪುಷ್ಪಾಂಜಲಿಃ   -

ಓಂಯಜ್ಞೇನ ಯಜ್ಞಮಯಜಂತ ದೇವಾಸ್ತಾನಿ  ಧರ್ಮಾಣಿಪ್ರಥಮಾನ್ಯಾಸನ್   ।
ತೇಹನಾಕಂಮಹಿಮಾನಃಸಚಂತಯತ್ರ ಪೂರ್ವೇಸಾಧ್ಯಾಃ ಸಂತಿದೇವಾಃ ।
ಓಂ ಐಂ ಹ್ರೀಂ  ಶ್ರೀಂ  ಭಗವತ್ಯೈ  ಗಾಯತ್ರ್ಯೈ  ಮಂತ್ರಪುಷ್ಪಾಂಜಲಿಂ 

ಸಮರ್ಪಯಾಮಿನಮಃ ॥ ೫೭॥
೫೮.ಪ್ರಾರ್ಥನಾ  -

ಓಂ ಶ್ರೀಶ್ಚ  ತೇ ಲಕ್ಷ್ಮೀಶ್ಚ   ಪತ್ನ್ಯಾವಹೋರಾತ್ರೇ   ಪಾರ್ಶ್ವೇ
ನಕ್ಷತ್ರಾಣಿ ರೂಪಮಶ್ವಿನೌ ವ್ಯಾತ್ತಮ್   ।
ಇಷ್ಣನ್ನಿಷಾಣಾಮುಮ್ಮ   ಇಷಾಣ ಸರ್ವಲೋಕಮ್ಮ ಇಷಾಣ ॥
ಓಂ ವಿಶ್ವತಶ್ಚಕ್ಷುರುತ    ವಿಶ್ವತೋ ಮುಖೋವಿಶ್ವತೋ ಬಾಹುರುತವಿಶ್ವತಸ್ಪಾತ್   ।
ಸಂಬಾಹುಭ್ಯಾಂ  ಧಮತಿಸಂಪತತ್ರೈರ್ದ್ಯಾವಾಭೂಮೀ   ಜನಯನ್ದೇವಏಕಃ ।
ಓಂ ಐಂ ಹ್ರೀಂ  ಶ್ರೀಂ  ಭಗವತೀ ಗಾಯತ್ರ್ಯೀಂ  ಪ್ರಾರ್ಥಯಾಮಿ ನಮಃ ॥ ೫೮॥

೫೯.ವಿಶೇಷಾರ್ಘ್ಯಮ್  -

ಕಲಿಂಗಕೋಶಾತಕಸಂಯುತಾನಿಜಂಬೀರನಾರಂಗಸಮನ್ವಿತಾನಿ  ।
ಸುನಾರಿಕೇಲಾನಿಸದಾಡಿಮಾನಿಫಲಾನಿತೇದೇವಿಸಮರ್ಪಯಾಮಿ ।
ಓಂ ಐಂ ಹ್ರೀಂ  ಶ್ರೀಂ  ಭಗವತ್ಯೈ  ಗಾಯತ್ರ್ಯೈ   ವಿಶೇಷಾರ್ಘ್ಯಂ

ಸಮರ್ಪಯಾಮಿನಮಃ ॥ ೫೯॥
೬೦.ಛತ್ರಮ್  -

ಮಾತಃಕಾಂಚನದಂಡಮಂಡಿತಮಿದಂಪೂರ್ಣೇಂದುವಿಂಬಪ್ರಭಂ
ನಾನಾರತ್ನವಿಶೋಧಿ ಹೇಮತಿಲಕಂಲೋಕತ್ರಯಾಹ್ಲಾದಕಮ್   ।
ಭಾಸ್ವನ್ಮೌಕ್ತಿಕಜಾಲಿಕಾಪರಿವೃತಂ   ಪ್ರೀತ್ಯಾತ್ಮಹಸ್ತೇ     ಧೃತಂ
ಛತ್ರಂ  ತೇ ಪರಿಕಲ್ಪಯಾಮಿ ಜನನಿ ತ್ವಷ್ಟ್ರಾ   ಸ್ವಯಂ ನಿರ್ಮಿತಮ್ ।

ಓಂಐಂಹ್ರೀಂ  ಶ್ರೀಂ  ಭಗವತ್ಯೈ ಗಾಯತ್ರ್ಯೈ   ಛತ್ರಂ  ಸಮರ್ಪಯಾಮಿನಮಃ॥ ೬೦॥
೬೧.ಚಾಮರಮ್ -

ಶರದಿಂದುಮರೀಚಿಗೌರವರ್ಣೈಃಮಾಣಿಕ್ಯಮುಕ್ತಾವಿಲಸತ್ಸುದಂಡೈಃ    ।
ಜಗದಂಬವಿಚಿತ್ರ ಚಾಮರೈಸ್ತ್ವಾಮಹಮಾನಂದಭರೇಣ  ವೀಜಯಾಮಿ ।
ಐಂಹ್ರೀಂ  ಶ್ರೀಂ  ಭಗವತೀಂಗಾಯತ್ರೀಂ ಚಾಮರೇಣವೀಜಯಾಮಿನಮಃ॥ ೬೧॥

೬೨.ಆದರ್ಶಃ-
ಮಾರ್ತಂಡಮಂಡಲನಿಭೋ ಜಗದಂಬಯೋಽಯಂ
ಭಕ್ತ್ಯಾ  ಮಯಾಮಣಿಮಯೋಮುಕುರೋಽರ್ಪಿತಸ್ತೇ  ।
ಪೂರ್ಣೇಂದುಬಿಂಬರುಚಿರಂವದನಂಸ್ವಕೀಯ -

ಮಸ್ಮಿನ್  ವಿಲೋಕಯವಿಲೋಲವಿಲೋಚನೇನ ।
ಓಂ ಐಂ ಹ್ರೀಂ  ಶ್ರೀಂ  ಭಗವತೀಂ ಗಾಯತ್ರೀಂ  ದರ್ಪಣಂ ದರ್ಶಯಾಮಿ ನಮಃ ॥

೬೨॥
೬೩.ಅಸ್ತ್ರಮ್  -

ಓಂ ಐಂ ಹ್ರೀಂ  ಶ್ರೀಂ  ಭಗವತ್ಯೈ  ಗಾಯತ್ರ್ಯೈ   ಸುದರ್ಶನಾದ್ಯಸ್ತ್ರಂ 
ಸಮರ್ಪಯಾಮಿನಮಃ ॥ ೬೩॥

೬೪. ಶಸ್ತ್ರಮ್  -

ಓಂ ಐಂ ಹ್ರೀಂ  ಶ್ರೀಂ  ಭಗವತ್ಯೈ  ಗಾಯತ್ರ್ಯೈ   ಗದಾಶಖಂಪಾಶಾದಿಶಸ್ತ್ರಂ
ಸಮರ್ಪಯಾಮಿನಮಃ ॥ ೬೪॥

೬೫.ವಾಹನಮ್ -

ಓಂ ಐಂ ಹ್ರೀಂ  ಶ್ರೀಂ  ಭಗವತ್ಯೈ  ಗಾಯತ್ರ್ಯೈ  ಹಂಸಸಿಂಹಗರುಡಾದಿವಾಹನಂ
ಸಮರ್ಪಯಾಮಿನಮಃ ॥ ೬೫॥

೬೬.ಸೈನ್ಯಮ್  -

ಓಂ ಐಂ ಹ್ರೀಂ  ಶ್ರೀಂ  ಭಗವತ್ಯೈ  ಗಾಯತ್ರ್ಯೈ   ಸೈನ್ಯಂ  ಸಮರ್ಪಯಾಮಿನಮಃ ॥
೬೭.ನೃತ್ಯಮ್  -

ಭ್ರಮವಿಲೋಲಿತಕುಂತಲವೃಂದಕಾ  ಗಲಿತಮಾಲ್ಯವಿಕೀರ್ಣಸುಭೂಮಯಃ  ।
ಝಟಿತಿಝಂಕೃತಿಭಿರ್ಜಗದಂಬಿಕೇಮೃದುರವಾಹೃದಯಂಸುಖಯಂತುತೇ ।
ಓಂ ಐಂ ಹ್ರೀಂ  ಶ್ರೀಂ  ಭಗವತ್ಯೈ  ಗಾಯತ್ರ್ಯೈ   ನೃತ್ಯಂ

ಸಮರ್ಪಯಾಮಿನಮಃ ॥ ೬೭॥
೬೮.ಪ್ರಣಾಮಃ  -

ಓಂಐಂ ಹ್ರೀಂ  ಶ್ರೀಂ  ಭಗವತೀ ಗಾಯತ್ರೀ  ಸಾಷ್ಟಾಂಗ  ಪ್ರಣಮಾಮಿ  ।
ಇತಿರಾಜೋಪಚಾರಮಾನಸಪೂಜಾಸಮಾಪ್ತಾ ।
ಸಮಾಪ್ತಿ ಚಾಗಾದಿಯಂಗಾಯತ್ರೀಉಪಾಸನಾಪದ್ಧತಿಃ   ।
ಓಂಶಾಂತಿಃ !ಶಾಂತಿಃ !!ಶಾಂತಿಃ !!!

ಗಾಯತ್ರೀ  ರಾಜಉಪಚಾರಮಾನಸಪೂಜಾಉಪಾಸನಾಪದ್ಧತಿ

